ՏԵՂԵԿԱՆՔ-ՀԻՄՆԱՎՈՐՈՒՄ
“Վրաստանի և Հայաստանի Հանրապետության սահմանին գտնվող Բավրա և Նինոծմինդա պետական սահմանի անցման կետերի սահմանների կառավարման կարողությունների զարգացման”  ծրագրի փաստաթղթին հավանություն տալու մասին” Հայաստանի Հանրապետության կառավարության արձանագրային որոշման նախագծի վերաբերյալ
1. Իրավական ակտի անհրաժեշտությունը (նպատակը)
«Բագրատաշեն, Բավրա և Գոգավան ՊՍԱԿ-ների արդիականացում» ծրագրի իրականացման ընթացքում ի հայտ եկած խնդիրների կարգավորման նպատակով` ՄԱԶԾ-ի հայաստանյան գրասենյակի կողմից առաջարկված «Վրաստանի և Հայաստանի Հանրապետության սահմանին գտնվող Բավրա և Նինոծմինդա պետական սահմանի անցման կետերի սահմանների կառավարման կարողությունների զարգացման» ծրագրի փաստաթուղթը Հայաստանի Հանրապետության կառավարության հավանությանն արժանացնելու անհրաժեշտությամբ:
 
1.1 Կարգավորման հարաբերությունների ներկա վիճակը և առկա խնդիրները

ՀՀ ԿԱ ՊԵԿ և ՄԱԶԾ հայաստանյան գրասենյակի միջև  ստորագրվել է «Բագրատաշեն, Բավրա և Գոգավան ՊՍԱԿ-ների արդիականացում» ծրագրի փաստաթուղթը, որով նախատեսվում է ամբողջությամբ արդիականացնել ՀՀ պետական սահմանի նշված երեք անցումային կետերը: Նշված ծրագրի իրականացման ընթացքում ի հայտ եկան խնդիրներ, քանի որ ծրագիրը չի նախատեսում շինարարական հրապարակից դուրս գտնվող նոր ինժեներական ցանցերի (գազ, էլեկտրականություն, պտիկամանրաթելային համակարգ) տեղադրում: Բացի այդ, անհրաժեշտություն առաջացավ տեղափոխելու Բավրա ՊՍԱԿ-ի տեղակայման վայրը`  կապված Վրաստանի տարածքում արդեն իսկ մեկնարկած Նինոծմինդա ՊՍԱԿ-ի դիրքին համահունչ տեղակայման անհրաժեշտության հետ: Խնդիրները քննարկվել են ՀՀ վարչապետի մոտ ս.թ հոկտեմբերի 17-ին կայացած խորհրդակցության ընթացքում (N 16.6/133604-12 արձանագրության 2-րդ և 7-րդ կետերը):


Վերոնշյալ խնդիրներով պայմանավորված առաջացել է լրացուցիչ օժանդակության անհրաժեշտություն:


1.2  Առկա խնդիրների առաջարկվող լուծումները
Հաշվի առնելով «Բագրատաշեն, Բավրա և Գոգավան ՊՍԱԿ-ների արդիականացում» ծրագրի իրականացման ընթացքում ի հայտ եկած խնդիրները` ՄԱԶԾ հայաստանյան գրասենյակի կողմից առաջարկվել է «Վրաստանի և Հայաստանի Հանրապետության սահմանին գտնվող Բավրա և Նինոծմինդա պետական սահմանի անցման կետերի սահմանների կառավարման կարողությունների զարգացման» ծրագիրը, որը կապված է «Բագրատաշեն, Բավրա և Գոգավան ՊՍԱԿ-ների արդիականացում» ծրագրի հետ և կօժանդակի Բավրա ՊՍԱԿ-ի գազաֆիկացման, էլեկտրաֆիկացման և օպտիկական մալուխի տեղադրման աշխատանքներին, ՏՏ և անվտանգության համակարգերի ու սարքավորումների ձեռքբերմանը:
Քանի  որ ՀՀ և ՄԱԶԾ միջև արդեն իսկ կնքված ՀՀ պետական սահմանի Բագրատաշեն, Բավրա և Գոգավան անցման կետերի արդիականացման ծրագրի փաստաթուղթը ՀՀ ԿԱ ՊԵԿ կողմից ստորագրվել է ՀՀ կառավարության կողմից դրա համար տրված լիազորության հիման վրա, նախատեսվում է նաև ՀՀ կառավարության արձանագրային որոշմամբ ՀՀ ԿԱ ՊԵԿ-ի նախագահին լիազորել  «Վրաստանի և Հայաստանի Հանրապետության սահմանին գտնվող Բավրա և Նինոծմինդե պետական սահմանի անցման կետերի սահմանների կառավարման կարողությունների զարգացման» ծրագրի փաստաթղթի ստորագրումը:
2.   Կարգավորման առարկան
«Բագրատաշեն, Բավրա և Գոգավան ՊՍԱԿ-ների արդիականացում» ծրագրի իրականացման ընթացքում ի հայտ եկած խնդիրների կարգավորման  նպատակով` ՄԱԶԾ-ի հայաստանյան գրասենյակի կողմից առաջարկված «Վրաստանի և Հայաստանի Հանրապետության սահմանին գտնվող Բավրա և Նինոծմինդա պետական սահմանի անցման կետերի սահմանների կառավարման կարողությունների զարգացման» ծրագրի փաստաթղթի` ՀՀ կառավարության հավանությանն արժանացման և ստորագրման հետ կապված հարաբերություններն են:
3. Իրավական ակտի կիրառման դեպքում ակնկալվող արդյունքը
[image: image1.wmf]Արձանագրային որոշմամբ հավանության կարժանանա  «Վրաստանի և Հայաստանի Հանրապետության սահմանին գտնվող Բավրա և Նինոծմինդե պետական սահմանի անցման կետերի սահմանների կառավարման կարողությունների զարգացման» ծրագրի փաստաթուղթը, որով  կկարգավորվի «Բագրատաշեն, Բավրա և Գոգավան ՊՍԱԿ-ների արդիականացում» ծրագրի իրականացման ընթացքում ի հայտ եկած խնդիրները: Մասնավորապես, ծրագիրը կօժանդակի Բավրա ՊՍԱԿ-ի գազաֆիկացման, էլեկտրաֆիկացման և օպտիկական մալուխի տեղադրման աշխատանքներին, ՏՏ և անվտանգության համակարգերի ու սարքավորումների ձեռքբերմանը:

